
Të  paturit fëmijë me dhe pa autizëm vjen me një seri unike sfidash. Ju nuk 
përpiqeni vetëm të gjeni çfarë është më e mira për fëmijën tuaj me autizëm, por i 
kushtoni vëmendje gjithashtu edhe nevojave të vëllezërve ose motrave. Nuk 
ka rëndësi si i quani ata (neurotipik, tipik në zhvillim, normal, etj.), këta vëllezër 

dhe motra shpesh përballen me të njëjtat beteja dhe ndjenja që edhe ju përballeni 
si prindër.  Ata, gjithashtu, ndjejnë një sens  humbjeje, konfuzioni, dhe frustimi  

gjatë gjithë kohës para se të zhvillojnë aftësi të krahasueshme përballimi . Këta 
avokatë të ardhshëm, kujdestarë të mundshëm, dhe miq të përjetshëm do të 

krijojnë marrëdhëniet më jetëgjata me fëmijën tuaj në spektër. Megjithatë, ata 
kanë nevojë për udhëzime dhe mbështetje në fillim. Ka të ngjarë të zbuloni se 

mbështetja juaj për fëmijën pa autizëm do të provojë se është një investim afatgjatë 
për fëmijën tuaj me autizëm. 

 
 
 
 
 

Temat e trajtuara në këtë guidë përfshijnë: 
• Strategji dhe mënyra si të ndihmoni fëmijët tuaj për 

vëllain/motrën me autizëm. 

• Mënyra si të trajtoni padrejtësitë, kushtimin e vëmendjes, 
dhe dallimet që ekzistojnë mes fëmijëve tuaj. 

• Ndjenjat e komplikuara që mund të lindin gjatë shëtitjeve, 
pushimeve, lojërave dhe eventeve të tjera speciale me 
familjen.  

• Emocionet dhe situatat e vështira që fëmijët tuaj pa autizëm 
mund të përjetojnë, duke përfshirë këtu edhe ndjenjat negative 
dhe sjelljen e dhunshme.  

• Mënyrat për të lehtësuar lidhjen, ndarjen dhe kohën veç. 

• Dëshmi nga prindër të tjerë që kanë fëmijë me autizëm. 

Vëllezërit, motrat, dhe autizmi 



1. Shpjegimi i autizmit 
 
 
 

 
Pse është i rëndësishëm?  
Një diagnozë e autizmit mund të jetë diçka e ndërlikuar për t’u 
diskutuar, jo vetëm me fëmijën e diagnostikuar, por me të 
gjithë vëllezërit dhe motrat e tyre. Fëmijët janë mjeshtrat e 
pyetjes “pse” dhe ata mund të pyesin për autizmin (ose për 
aspekte specifike në sjelljen e vëllait/motrës me autizëm) 
përpara se ju t’i keni të gjitha përgjigjet. Është e rëndësishme 
të përgatiteni për të folur me fëmijët tuaj për çfarë do të thotë 
autizëm, edhe nëse ju mendoni që ata nuk mund të kuptojnë. Ju 
mund të surprizoheni se sa lehtë mund të kuptojnë në fakt fëmijët 
tuaj. Vëllezërit dhe motrat mund të mbledhin informacion aty-
këtu, por ka të ngjarë të kenë më shumë pyetje se sa ka 
përgjigje për to. 

 
Kur mund të filloj? 
Nuk ka “kohë perfekte” për t’u shpjeguar autizmin fëmijëve 
tuaj të tjerë. Gjithsesi, fillimi i hershëm dhe rishikimi i 
shpeshtë i këtyre përkufizimeve do t’ju sigurojë që ata e 
kuptojnë mirë çfarë është autizmi i vëllait/motrës së tyre. 
Është një ide e mirë të flisni me fëmijët për vëllain/motrën e tyre 
me autizëm përpara se ata të fillojnë shkollën ose përpara se 
ata të bëjnë shokë. Kjo do t’i ndihmojë ata të përgatiten për 
pyetjen e pashmangshme: “Çfarë ka vëllai/motra jote?” 

 
Përgjithësisht, fëmijët do të kenë nevojë për shpjegime më 
të pjekura për vëllain/motrën me autizëm ndërkohë që do 
të rriten. Fëmijët e vegjël ka të ngjarë të kuptojnë më mirë 
përkufizimet e bazuara në aftësi, të shoqëruara nga shembuj 
konkretë. Për shembull, provoni “Vëllai jot mëson pak më 
ndryshe se ty dhe se mua, pra ai ka nevojë për pak më 
shumë ndihmë” ose, “Autizmi i motrës tënde do të thotë që 
ajo nuk mund të flasë dhe ka vështirësi të luaj si ty, por ajo 
gjithsesi ty të do shumë”. Nga ana tjetër, përdorimi i termit 
“autizëm” në shpjegime mund ta ndihmojë një fëmijë më të 
rritur ta kuptojë çrregullimin më mirë. Është e rëndësishme 
që herë pas here të kontrolloni kuptimin që kanë fëmijët për 
autizmin, sidomos si kjo ka të bëjë me vëllain/motrën e tyre.  
Një i kuptuar i saktë dhe i përshtatshëm me moshën për 
gjendjen e vëllait/motrës mund t’i ndihmojë fëmijët të ndihen 
rehat kur ia shpjegojnë atë të tjerëve, kur ndërveprojnë me 
vëllain/motrën, dhe të kuptojnë çfarë ndodh me vëllain/motrën 
e tyre.   
 

 
“Autizmi i vëllait/motrës tënde…” 
Kur i shpjegoni autizmin fëmijëve tuaj, kujtohuni të jeni 
specifik për eksperiencën e veçantë të vëllait apo motrës 
së tyre. Vëllezërit/motrat që nuk kanë autizëm duan të dijnë 
çfarë ndodh në botën e vëllezërve ose motrave të tyre me 
autizëm, prandaj jini të qartë aq sa mundeni. Provoni t’i 
shpjegoni sjelljet  në termat e motivimit dhe qëllimit që ato kanë. 
Për shembull, nëse fëmija juaj me autizëm “vepron” në një 
mënyrë të caktuar (si lëkundja para dhe prapa, tundja e 
duarve ose zhurmat e përsëritura), shpjego që ata e bëjnë 
këtë për t’u qetësuar ose për t’u ndjerë të sigurt; është 
thjesht si të kërkoni një përqafim ose të lëkundeni për të 
bërë erë. Shumë vëllezër dhe motra do të donin të dinin më 
shumë se sa ka ndikuar autizmi mënyrën se si vëllai ose 
motra e tyre është ndjerë, i ka parë gjërat, ka mësuar dhe 
ka ndërvepruar. Edhe pse ju nuk mund të dini mënyrën si 
punon brenda mendja e gjithësekujt, përsëri është një ide 
e mirë të ndani cilëndo perspektivë që mund të  keni.  

 
Vëllezërit/motrat mund t’i kuptojnë më mirë sjelljet “e 
pazakonta” të autizmit të vëllait ose motrës duke i 
krahasuar ato me vetë ndjenjat dhe veprimet e tyre.  Për 
shembull, nëse fëmijët tuaj pa autizëm emocionohen, ata 
mund të shprehen thjesht duke iu treguar sa të 
emocionuar janë. Nga ana tjetër, fëmijët tuaj me autizëm 
mund të përplasin duart për të shprehur të njëjtat ndjenja 
sepse truri i tyre punon ndryshe. Bëjini këto shpjegime në 
përputhje me moshën dhe të lidhura me ndërveprimet e 
përditshme të fëmijëve tuaj, si sjelljet e shprehura përgjatë 
lojës ose vakteve të ushqimit. 

 
Mënyra si fëmijët tuaj reagojnë ndaj sjelljeve “të 
pazakonta” të vëllait ose motrës me autizëm do të 
reflektohet edhe te shokët dhe bashkëmoshatarët e tyre.  
Në mënyrë të ngjashme, përgjigja juaj gjithashtu ka të 
ngjarë të ndikojë mënyrën se si fëmijët e tjerë tuaj 
shikojnë vëllain/motrën. Nëse fëmijët tuaj vënë re sa 
pranues dhe të dhembshur jeni ju përkundër situatave të 
vështira, me fëmijët tuaj me autizëm por edhe anëtarëve 
të tjerë me nevoja të veçanta në komunitet, ka më shumë 
të ngjarë që ata të ndjekin modelin tuaj. 

1. Shpjegimi i autizmit 
 
 
 
 

Çfarë duan të dinë vëllezërit dhe 
motrat për vëllain ose motrën me 
autizëm, ndërkohë që rriten 
bashkë: 
 
• “Autizmi nuk është ngjitës.” 
• “Nuk është zgjedhja e tij pavarësisht nëse 

përgjigjet apo jo. Gjithashtu, kur ai përsërit 
gjëra, e bën atë për t’u kuptuar.” 

• “Mënyra si ai sillet nuk është faji im. Unë mendoja 
se bëja gjëra që shkaktonin sjelljen e tij.” 

• “Disa nga gjërat që bën vëllai/motra ime, nuk i bën 
me qëllim..” 

• “Vëllai/motra ime nuk është i/e vetmja që është me 
autizëm.” 

 

Provoni këto burime për më shumë këshilla për 
fillimin e një bisede rreth autizmit: 

 
Guidë për Prindërit 
Burimi: Autism Society of America (ASA) 
Çfarë ofron: Një vëzhgim të plotë për çështje specifike që 
përballen vëllezërit dhe motrat, duke përfshirë çështjet 
emocionale, të mësuarit rreth autizmit dhe këshilla për 
udhëheqjen e një jete të shëndetshme familjare. 

Linku: http://bit.ly/OARSibs1 

 

 
Këshilla për prindërit: Shpjegimi i 
Autizmit duke përdorur shembuj të 
përditshmërisë   
Burimi: Pathfinders for Autism, artikull nga Shelly 
McLaughlin 
Çfarë ofron: Një fletë referimi dhe broshura për 
shpjegimin e disa nga sjelljeve që lidhen me autizmin; 
këto mund të jenë të përdorshme veçanërisht nga prindrit 
me fëmijët të cilët nuk mund të kuptojnë pse 
vëllezërit/motrat e tyre bëjnë gjëra “të çuditshme”.  

Linku: http://bit.ly/OARSibs2 
 

Guidë për Vëllain/motrën për Autizmin 
Burimi: Autism Speaks 
Çfarë ofron: Një guidë që shpjegon Çrregullimin e 
Spektrit të Autizmit te fëmijët e vegjël dhe përmban pyetje 
dhe këshilla ndihmuese për fëmijët që mësojnë për herë 
të parë për autizmin.  
Linku: http://bit.ly/OARSibs3, dhe pastaj kliko atje 
ku thotë  “A Sibling’s Guide to Autism” 

2. Jeta familjare 
 
 
 

“Nuk është e Drejtë!” 
Fëmijët në të gjitha llojet e familjeve kanë një aftësi 
unike të ndjejnë padrejtësitë. Nga punët e përditshme 
deri në kohën e gjumit, shanset janë që fëmijët tuaj të 
jenë të mprehtë dhe të kuptojnë kush merr më shumë 
apo më pak nga diçka. Kur një fëmijë është me 
autizëm, padrejtësia e perceptuar në shtëpi mund të 
duket madhështore nga vëllezrit/motrat e tij. Për ata, 
mësuesja e veçantë, lodrat e veçanta dhe më pak 
angazhim në detyra, janë të gjitha “luks” i padrejtë që 
i është dhënë vëllait ose motrës së tyre me autizëm.  

 
Është e rëndësishme të diskutohen këto frustrime kur 
shfaqen. Fëmijët tuaj pa autizëm do të kenë gjithmonë 
nevojë të sigurohen që ata janë po njësoj të 
rëndësishëm dhe që i doni po njësoj sa edhe 
vëllain/motrën e tyre me autizëm. Kjo mund të ndihmojë 
gjithashtu për të shpjeguar që çfarë duket si “koha e 
lojës”, në fakt mund të jetë një punë goxha e lodhshme 
për fëmijën tuaj me autizëm, dhe ndoshta nuk është aq 
argëtuese sa duket. Provoni të shpjegoni takimet 
terapeutike, duke i dhënë kohë secilit fëmijë një e nga 
një, dhe duke u siguruar që gjithësecili bën pjesën e tij të 
detyrave (pa marrë parasysh ato të parëndësishmet). Ju 
mund t’i  tregoni fëmijëve tuaj pa autizëm që ndërkohë 
që vëllai/motra shkon në terapi dhe “luan” me 
terapistin/en, çdokush në familje ka të drejtë të zhvillojë 
aktivitetete të veçanta.  

 
Ndarja e vëmendjes suaj 
Një luftë e madhe për fëmijët tuaj pa autizëm mund 
të bëhet ndjesia që vëllai ose motra me autizëm 
është duke marrë më shumë vëmendjen tuaj. Kjo 
pothujse është plotësisht e vërtetë, duke marrë 
parasysh që fëmijët me autizëm shpesh kanë orare 
të ngjeshura plotë me takime, seancat terapeutike, 
dhe mbështetjen në shtëpi. Fëmijët jo gjithmonë e 
shohin këtë si një detyrë të vështirë të vëllait ose 
motrës së tyre me autizëm. Në vend të kësaj, ata 
mund të mendojnë se vëllai/motra e tyre thjesht 
merr më shumë nga dashuria dhe koha e prindërve. 

Mos harroni se pak shenja dashurie mund të thonë 
shumë. Të merrni një sekondë për të thënë diçka të 
tillë, si, “Unë jam shumë krenare për ty” mund të jetë 
shumë domethënëse. T’u japësh kohë secilit fëmijë një 
e nga një, mund të jetë një shtysë e madhe, por 
ndonjëherë shumë e vështirë për ta planifikuar. Nëse 
koha është e shkurtër, përpiquni të merrni nga pak 
kohë çdo ditë. Shumë prindër zotërojnë artin e të 
vjedhurit kohë për fëmijët e tyre nga koha personale, si 
gjatë rutinave të përditshme edhe përgjatë blerjeve 
ushqimore. Koha në makinë është gjithashtu një 
mundësi shume e mirë për ta kaluar dhe për t’i 
kushtuar fëmijëve tuaj vëmendje të plotë. Si përfundim, 
fëmijët do ta kuptojnë që vëllait apo motrës së tyre me 
autizëm mund t’u nevojitet më shumë vëmendje, por 
kjo nuk do të thotë që ata duhen më shumë nga 
prindërit.   . 

Prindërit ndajnë shqetësimet 
rreth jetës familjare: 

• “Ndonjëherë ne nuk bëjmë aktivitete të 
caktuara bashkë si familje– si për shembull 
të udhëtojmë me një varkë – për shkak të 
ankthit të tij, kështu që familja duhet të 
ndahet në dy grupe. Kjo është e vështirë për 
ne si prindër.” 

• “Ne sigurisht që harxhojmë një kohë jo 
proporcionale duke u kujdesur për 
vëllain e tij, gjë që merr nga koha e tij. Ai  
duhet të jetë më i vetëdijshëm, duhet të 
tolerojë shpërthimet e vëllait dhe 
vështirësinë e tij për të kuptuar kufijtë.” 

• “Sasia e kohës që i nevojitet djalit tim, 
ka marr vëmendjen prindërore nga ajo. 
Asaj i është dashur të rritet më shpejt.” 



       Jeta familjare 
 
 
 
 
 

Më shumë për padrejtësitë dhe vëmdendjen: 

T’i kushtosh vëmendje vëllait/motrës  
Burimi: Sibs, një organizatë e UK  e përkushtuar për 
të ndihmuar vëllezërit dhe motrat e individëve me 
nevoja të veçanta, përfshirë këtu edhe autizmin.  
Çfarë ofron: Këshilla dhe ide për prindërit në lidhje me 
dhënien e dashurisë dhe vëmendjes ndaj fëmijëve të tyre 
pa autizëm, përkundrejt orarit të ngjeshur që ka 
vëllai/motra me autizëm.    
Linku: http://bit.ly/OARSibs4 

 

 
 
Përpjekja për të qenë i drejtë 
Burimi: Raising Children Netëork, një website prindërimi 
në Australi 
Çfarë ofron: Këshilla për të gjetur drejtësinë dhe për të 
mbajtur balancën midis fëmijëve tuaj me autizëm dhe 
vëllezërve apo motrave të tyre.  
Linku: http://bit.ly/OARSibs5 

Njohja e dallimeve 
Vëllezërit apo motrat e fëmijëve me autizëm janë 
po aq të ndryshëm sa edhe ata. Secili nga fëmijët 
tuaj do ta përjetojë të paturit e një vëllai/motre të 
spektrit në mënyra të ndryshme. Ky përjetim 
ndikohet nga shumë faktorë, si ndryshimet 
gjinore dhe të moshës. Ju mund të zbuloni që vajza 
juaj  mund të marr rolin edukues shumë lehtë, 
ndërkohë që djali juaj do që të bëj më pak gjëra me 
vëllain ose motrën me autizëm – ose e kundërta.  
Ekziston gjithashtu një tendencë e fëmijëve të 
vegjël të modelojnë sjelljen e tyre nga vëllai ose 
motra më e madhe, pavarësisht nëse ata janë 
ose jo me autizëm. Prandaj mund të bëhet shumë 
e vështirë për fëmijët nëse qortohen për kopjimin 
e sjelljes së vëllait/morës më të madhe, kur është 
e dukshme që atij i lejohet të bëjë çfarë dëshiron.  

 
Është e rëndësishme për prindërit të vëzhgojnë 
dhe të dëgjojnë se si secili fëmijë reagon 
përkundrejt vëllait dhe motrës me autizëm. 
Mbajini pritshmëritë tuaja fleksible, dhe 
përpiquni të mos supozoni që reagimi i një 
fëmije të jetë i njëjtë me reagimin e një tjetri.  
Ndërsa një fëmijë mund të jetë më i 
kujdesshëm ndaj vëllait/motrës së tij me 
autizëm, mund të mos jetë kaq e thjeshtë për 
fëmijën tuaj tjetër të përjetojë këtë lloj 
dhembshurie.  Sigurohuni që të njihni dhe të 
vlerësoni çdo ndjenjë të fëmijëve. Dukë bërë 
këtë do t’i ndihmoni ata të punojnë me disa nga 
aspektet më sfiduese të të paturit një vëlla ose 
motër të spektrit. 

2. Jashtë në publik 
 
 
 

Turpi  
Është natyrale për vëllezërit dhe motrat të turpërojnë 
padashje njëri-tjetrin, por kur turpërimi buron nga autizmi, 
vëllezërit dhe motrat mund të konfliktohen.  Fëmijët tuaj pa 
autizëm jo vetëm që mund të ndihen në siklet, por 
gjithashtu mund të ndihen fajtorë që ndihen në siklet. Ata 
mund të mos pëlqejnë kur vëllai ose motra veprojnë 
në publik. Stimulimi, shpërthimet, dhe gjërat që mund 
të duken “të çuditshme” për të huajt mund të jenë të 
vështira për vëllezërit dhe motrat.. 

 
Të gjitha familjet kanë sjelljet e tyre të çuditshme, edhe 
pse disa janë më të dukshme se të tjerat.  Lejojini fëmijët 
të dijnë që është normale të ndihen në siklet. Nëse ata 
nuk ndihen rehat me shpjegimin e autizmit ose sjelljeve 
të vëllait/motrës te të panjohurit, pajisini ata me 
informacion të mjaftueshëm dhe besim për ta bërë këtë. 
Disa vëllezër/motra mund të kenë nevojë edhe për 
udhëzim për t’u bërë të dobishëm (në vend që të bëhen 
mbrojtës) kur flasim për autizmin. U shpjegoni fëmijëve 
tuaj që ata nuk kanë pse të thonë asgjë nëse  ata nuk 
ndihen mirë me të, dhe se disa gjëra nuk kanë nevojë 
për shpjegim. Disa njerëz do të bëhen të pasjellshëm 
ose do të shikojnë ngultaz, dhe është në rregull t’i 
injorosh ata. Do të ketë gjithmonë njerëz që nuk do të 
kuptojnë, por janë disa gjëra që fëmijët tuaj mund t’i 
kontrollojnë, si për shembull sjelljet dhe përgjigjet.  

 
Për më shumë këshilla për kohën 
familjare, shëtitjen jashtë, dhe sikletet, 
kontrolloni: 

Unë turpërohem nga vëllai/motra ime në 
spektër. Ndihmë!  
Burimi: The Den, një site për individët në 
spektër (edhe shokët dhe familjet e tyre) që 
ofron udhëzime për çështjet sociale, punën dhe 
jetën.  
Çfarë ofron: Këshilla për vëllezërit/motrat si 
t’ia dalin me sikletet, në mënyrë që daljet me 
familjen të shkojnë sa më mirë të jetë e 
mundur. 
Linku: http://bit.ly/OARSibs7 
 

 
Turpi (mbështetja e ndjenjave të  
vëllait/motrës) 
Burimi: Sibs, një organizatë e dedikuar për të 
ndihmuar individët me nevoja të veçanta të të 
gjitha llojeve, përfshirë edhe autizmin.  
Çfarë ofron: Këshilla për prindërit si të 
ndihmojnë fëmijët e tyre të përballojnë 
sikletet; duke përfshirë informacione për 
tejkalimin e ndjenjës së sikletit, gjetjen e 
shkaqeve të sikletit, dhe marrjen e 
masave parandaluese.  
Link: http://bit.ly/OARSibs8 

Vëllezërit/motrat flasin rreth turpit:  
• “Shpesh mund të ndihem në vështirësi ose nervoz 

sepse ndjej që duhet të kompensoj mungesën e 
aftësive sociale të vëllait tim. Kjo mund të bëhet 
gjithashtu frustruese sepse duhet që ta shoqëroj 
gjithmonë për t’u siguruar që po sillet mirë.” 

• “Ai bërtet shumë, prandaj kur e dëgjojnë 
shokët e mi, është e sikletshme. Por, 
pavarësisht se duket çuditshëm, njerëzit janë 
duke e kuptuar.” 

• “Ajo ka shumë shpërthime dhe njerëzit e 
shikojnë shumë ngultaz, por unë u them të 
shikojnë punën e tyre ose ta injorojnë atë sepse 
është e pasjellshme të shikosh ngultaz pa e 
ditur si është situata.” 

http://bit.ly/OARSibs7
http://bit.ly/OARSibs8


3. Jashtë në publik 
 
 
 

Aktivitetet e veçanta, pushimet, dhe të 
dalit shëtitje 
Të keni një fëmijë me autizëm domethënë që aktivitete 
të veçanta dhe të dalit shëtitje mund të jenë sfiduese. 
Fëmija juaj mund të përjetojë shqetësime sensoriale në 
mjedisin përreth, vështirësi në situata sociale dhe kur 
devijon nga rutina. Fëmijët tuaj pa autizëm mund të mos 
i shijojnë këto momente, për shkak të sjelljeve ose 
shpërthimeve të mundshme të inatit të vëllait ose 
motrës së tyre. Ata gjithashtu mund të mërziten që 
vetëm një pjesë e familjes mund ta bëjë një aktivitet 
sepse vëllai/motra e tyre e autizëm nuk munden. Kur 
një nga fëmijët tuaj ka një recitim, lojë apo koncert, 
mund të jetë e vështirë t’i shpjegoni që një ose të dy 
prindërit mund të mos jenë prezent, sepse nuk mund të 
lënë vetëm vëllain/motrën me autizëm.   

 
Për fëmijët tuaj pa autizëm, këto lloj aktivitetesh janë 
të veçanta dhe është e rëndësishme të gjeni mënyra 
që ata t’i shijojnë ato. Nëse pushimet me shumë 
gjasë mund të shkurtohen, ndoshta ju mund të bëni 
të mundur që ata të kënaqen deri në fund duke bërë 
gjërat e tyre më të preferuara (si psh të luajnë me 
kushuririn e tyre më shumë, të marrin një dhuratë, 
ose të sjellin në shtëpi një copë torte nga festa). Kur 
një nga vëllezrit/motrat do të performojë ose konkurojë, 
përpiquni të kontaktoni një kujdestare, ose 
përkujdesuni që që njëri ose të dy prindrit të jenë të 
pranishëm në atë aktivitet. Mund të ndodh ndonjëherë 
që kjo nuk është e mundur; në këto rrethana, me 
mirësjellje kërkojani një prindi tjetër të regjistrojë 
gjithçka, kështu ju mund ta shikoni atë më vonë bashkë 
me fëmijën tuaj. 

 
Më shumë për aktivitetet, 
pushimet, dhe festat: 

Këshilla për pushimet me 
vëllain/motrën me autizëm,  
Burimi: Eileen Garvin, shkrim për 
Psychology Today 
Çfarë ofron: Çfarë mund të bëjnë prindërit 
që të sigurohen që të gjithë fëmijët po 
kënaqen me pushimet; shkrimtari është 
rritur me një motër me autizëm.  
Linku: http://bit.ly/OARSibs9 

 
“Kohë të veçanta” & “Jo gjithçka si një 
familje” 
Burimi: Autism Society of America 
Çfarë ofron:  Pjesët “Kohë të veçanta” 
dhe “Jo gjithçka si një familje” nënvizojnë 
disa ide për të përballuar situata të 
veçanta dhe të dalit shëtitje që mund të 
jenë stresuese për fëmijët me autizëm. 
Linku: http://bit.ly/OARSibs1

Shokët dhe bashkëmoshatarët. 
Do të vijë një kohë kur fëmijët tuaj pa autizëm do të përplasen 
me botën: kur jeta e tyre jashtë (si shkolla dhe shokët) do të 
takohet me jetën e tyre familjare. 
Sjellja e shokëve në familje, ku jeton edhe vëllai/motra me 
autizëm, mund të jetë sfiduese, sidomos herën e parë që 
dikush vjen për vizit. Disa fëmijë e kalojnë me lehtësi këtë gjë, 
ndërsa disa e shmangin atë vazhdimisht, madje fshehin nga 
të tjerët edhe faktin që kanë një vëlla apo motër me autizëm.  
Ndonjëherë fëmijët do të kenë frikë se do të sikletosen prej 
vëllait ose motrës me autizëm dhe prandaj do të shmangin 
të bëjnë shokë.  Nëse fëmijët tuaj shkojnë në të njëjtën 
shkollë, bashkëmoshtatrët dhe shokët do të pyesin njërin 
nga fëmijët tuaj pa autizëm, “Çfarë ka vëllai/motra jote?”  

 
Prindërit duhet t’i ndihmojnë ata si mund t’ia dalin me 
bashkëmoshatarët që bëjnë pyetje apo sjellje të ashpra. 
Shkolla mund të bëhet një kohë vërtet stresuese për fëmijët 
nëse ata ndihen të gjykuar që kanë vëlla/motër që bën gjëra 
“të çuditshme” ose që kërkon vëmendje të veçantë. 
Përgatitini ata për këto lloj bisedash dhe i ndihmoni të dalin 
me shpjegime të thjeshta dhe efikase për bashkëmoshatarët 
e tyre. Ata nuk duhet të jenë mbrojtës ndaj vëllait/motrës së 
tyre, por të qenit në gjendje t’i japin përgjigje të shpejta dhe 
të arsyeshme një shoku klase ose bashkëmoshatari, mund 
ta bëjë më të thjeshtë për ta kur njerëzit u bëjnë pyetje.    

 
Për kohën e lojës në shtëpi, mund të jetë një ide e mirë për të 
vendosur kufijtë, si për shembull fëmija juaj me autizëm të 
luajë në një dhomë tjetër, kur shoku apo shoqja e fëmijës suaj 
tjetër ka ardhur.  
Kjo mund të jetë më e thjeshtë të thuhet se të bëhet, prandaj 
inkurajoni fëmijët tuaj të jenë të sinqertë me shokët e tyre për 
pritshmëritë. Kështu, ka më shumë të ngjarë që fëmijët tuaj të 
shoqërohen me shokë të mirë dhe jo gjykues, që i vlerësojnë 
ata dhe vëllain apo motrën e tyre me autizëm. 

 
 
 
 

Për më shumë informacion, kontrolloni: 

Rritja së bashku: Adoleshentë me 
Autizëm  
Burimi: Autism Society of America 

Çfarë ofron: Një guidë për adoleshentët 
që kanë një shokë klase ose një 
bashkëmoshatar tjetër me autizëm; ky 
material mund të përdoret për t’u shpjeguar 
(ose jep ide për t’u shpjeguar) autizmin  
adoleshentëve që kërkojnë të bëjnë shokë 
ose të komunikojnë.   
Linku: http://bit.ly/OARSibs10 

    

Çfarë ka ndodhur me Nikun? 
Si në çdo marrëdhënie mes vëllezërve dhe motrave, mosha 
mund të bëjë një ndryshim të madh. Mosha e adoleshencës e 
komplikon edhe më shumë, sepse marrëdhëniet mes 
moshatarëve dhe pranimi social bëhen gjithnjë e më të 
rëndësishme. Ndërkohë që fëmija juaj me autizëm hyn në 
moshën e adoleshencës së vonë dhe në moshën madhore, 
ata mund të fillojnë të duken të pjekur, por pjekuria e tyre 
emocionale dhe intelektuale mud të mbetet prapa. Kjo gjë 
mund të bëhet burim shqetësimi për fëmijët tuaj pa autizëm. 
Këto janë çështje të vështira që kërkojnë dashuri, pranim dhe 
durim nga të gjithë. Inkurajoni fëmijët tuaj të respektojnë 
vështirësitë dhe diferencat e vëllait apo motrës së tyre. 

Burimi: Organization for Autism Research 
Çfarë ofron: Një guidë për fëmijët e vegjël 
(i shkruar kryesisht për një grup klase) që 
u shpjegon autizmin në mënyrë të thjeshtë; 
i jep gjithashtu sugjerime fëmijëve të vegjël 
për lojën dhe komunikimin me fëmijët me 
autizëm. 
Link: http://bit.ly/OARSibs11 

Prindërit thonë… 
• “Vajzat e mia nuk duan që gjëja e parë që t‘i 

tregojnë dikujt të jetë autizmi i vëllait të tyre... 
Por ato i kanë gjykuar njëherë shokët, dhe 
veçanërisht të dashurit e tyre, duke qenë se ata 
reaguan ndaj vëllait të tyre.”  

• “Kur ai ishte 4 vjeç, ajo e mbronte atë nga 
bashkëmoshatarët e saj. Një grup djemsh 
në klasën e saj u tallën me lëvizjet e tij dhe 
me shpërthimin që ai bëri një herë për një 
lodër që nuk mundi ta merrte. Ajo shkoi 
drejt tyre dhe u tha, “Ai është thjesht një djalë 
i vogël!” Fjalë më të vërteta, nuk kishte thënë 
ndonjëherë. Ajo ‘e mbron’ atë më shumë se 
sa të rriturit.” 

http://bit.ly/OARSibs10
http://bit.ly/OARSibs11


4. Sfidat dhe ndijesit ë 
 

Ndjenjat negatie 
Autizmi sjell një mori ndjenjash të cilat janë të vështira për t’u 
përpunuar. Fëmijët tuaj mund të përballen  me zemërimin, turpin, 
fajin, humbjen dhe shumë ndjenja të tjera. Ata mund të mos dinë 
si t’ia dalin, ose mund të mos duan të flasin me ju për këtë gjë 
prej frikës se do t’iu bëhen barrë ose se do tingëllojnë të këqinj 
me vëllain/motrën me autizëm. 
Është e rëndësishme të siguroni fëmijët tuaj që është normale 
të kenë këto ndjenja. Dëgjoni çfarë ata kanë për t’iu thënë, 
pranoni ndjenjat e tyre si të arsyeshme, dhe jepni sugjerime 
si mund të përmirësohen lidhur me këtë. Edhe nëse është 
diçka kaq e ashpër sa tingëllon, si “Unë e urrej vëllain!”, ose 
“Unë do të doja të mos kisha një motër!”, ju si prindër duhet 
të jeni të hapur për këto ndjenja kaq të vërteta dhe të 
udhëhiqni  fëmijët tuaj drejt tyre.   

 
Është e rëdësishme të mbani një rrugë të hapur komunikimi midis 
jush dhe fëmijëve tuaj pa autizëm. Ju mund të krijoni mundësi për 
të komunikuar me ta duke ndarë vështirësitë dhe ndjenjat tuaja, në 
mënyrë të tillë që fëmijët tuaj mund t’iu kuptojnë dhe 
vlerësojnë. Vëllezrit ose motrat e fëmijëve me autizëm shpesh 
ndihen më rehat të shprehin veten nëse ata dijnë që edhe ju 
po përjetoni ndjenja të ngjashme. Gjithashtu, kujtoni fëmijët 
tuaj që të gjithë vëllezrit dhe motrat kudo kanë momente që 
grinden ose që nuk shkojnë mirë. Inkurajoni ata t’i pranojnë 
vështirësitë që vijnë me të paturit një vëlla ose motër me 
autizëm, por gjithashtu i kujtoni ata të vlerëzojnë veçantinë e 
vëllezërve apo motrave të tyre. Të gjithë janë të ndryshëm, 
dhe ka diçka për t’u vlerësuar te çdo person. Fëmijët tuaj do 
ta mësojnë këtë gjë më mirë nga gjithë të tjerët. 

Duke menduar për të ardhmen 
Ndërkohë që fëmijët rriten dhe fillojnë të mendojnë për të 
ardhmen e tyre, ata mund të bëjnë pyetje për ku mund të jetë 
në të ardhmen vëllai ose motra e tyre me autizëm. Kur është 
koha e duhur, sigurohuni t’i përfshini ata në proçesin e 
planifikimit. Mbajtja e një rruge të hapur komunikimi mes jush 
do sigurojë që gjithësecili të ndihet rehat me çdo plan që 
është vendosur. Nëse rrethanat bëjnë që ju të mos keni 
mundësi të kujdeseni për fëmijën tuaj me autizëm në 
vazhdim, bisedat e hershme do t’i ndihmojnë fëmijët tuaj pa 
autizëm t’i përballojnë situata të tilla kur të rriten.  

 
Nëse fëmija juaj me autizëm do të ketë nevojë për kujdes në 
të ardhmen, është e rëndësishme që ju të dëgjoni mendimet 
e fëmijëve tuaj të tjerë për këtë çështje. Shumë prindër do të 
vënë re që fëmijët e tyre zhvillojnë një ndjenjë përgjegjësie 
për vëllain ose motrën më të vogël; megjithatë, disa të tjerë 
mund të mos i kushtojnë rëndësi të madhe kësaj çështje.  

 
Si prindër, gjëja më e mirë që ju mund të bëni për fëmijët tuaj 
është të vlerësoni ndjenjat e tyre dhe t’i mbështesni vendimet 
që ata marrin lidhur me pjesën e tyre për të ardhmen e vëllait 
apo motrës.  Ndoshta një nga fëmijët tuaj do të ndihet i 
detyruar të marr përgjegjësi për vëllain apo motrën e tij. Ata 
mund të ndihen fajtorë gjithashtu, nëse nuk ndihen të sigurt 
në aftësinë ose dëshirën e tyre për ta bërë këtë gjë. Çfarëdo 
lloj vendimi të marrin fëmijët tuaj, udhëzimi dhe mbështetja 
juaj do t’i bëj ata të ndihen më rehat përpara çdo gjëje që 
mund të sjell e ardhmja.   

 

 
 

 

 

Për më shumë informacione si mund të 
planifikoni shkoni në: 

Planifikimi i kujdesit në të ardhmen për të 
papriturat  
Burimi: Sibs, një organizatë e dedikuar për të 
ndihmuar individët me nevoja të veçanta të të 
gjitha llojeve, përfshirë edhe autizmin. 

Çfarë ofron: Këto faqe janë shkruar si një 
udhëzim për vëllezrit ose motrat e rritura; 
megjithatë, prindrit gjithashtu mund të gjejnë 
informacion të vlefshëm.  

Linku: http://bit.ly/OARSibs14     
http://bit.ly/OARSibs15 

Vëllezërit/motrat me ndjenja të 
vështira: 
• “Ajo mund të bërtasë vërtet shumë fort… Në filiim, 

unë mërzitesha shumë dhe filloja edhe unë t’i 
bërtisja asaj,  çka e përkeqësonte edhe më keq 
situatën. Tani unë thjesht largohem dhe përpiqem 
ta shmang atë derisa të qetësohemi të dy.” 

• “Do të dëshiroja ta kisha ditur që është normale 
të zemërohesh apo mërzitesh me dikë, dhe të 
mos duash të kalosh shumë kohë me të. Prej 
shumë kohësh jam ndjerë në faj kur thjesht duhet 
të kisha pranuar ndjenjat e mia.” 

• “Ndonjëherë motra ime luan me iPad-in tim dhe 
më fshin lojrat. Unë thjesht e lë të shkojë dhe i 
them vetes që kjo nuk është gjëja më e 
rëndësishme në botë.” 

Sjelljet agresive  
Që fëmijë, na janë mësuar bazat e dhunës: të godasësh 
dikë është diçka e keqe dhe çdo formë dhune është e 
papranueshme. Megjithatë, këto norma mund të zbehen 
kur një vëlla ose motër me autizëm është agresive. 
Tendenca e dhunshme nuk është gjithmonë simptomë e 
autizmit, por ajo zakonisht bëhet burim i stresit, tensionit 
dhe frikës brenda në familje. Fëmijët mund të pyesin  pse 
vëllai ose motra e tyre bëhet çdo ditë e më shumë 
agresiv. Ata mund të ndihen të zemëruar, konfuz apo 
edhe të frikësuar nëse shikojnë vëllain ose motrën e tyre 
me autizëm që godet një pjestar tjetër të familjes ose 
vetveten. Disa fëmijë nuk mund t’i durojnë shpërthimet e 
dhunshme të vëllait apo motrës së tyre, ose u dalin në 
mbrojtje prindërve të cilët mbajnë barrën më të lartë të 
agresivitetit. 

 
Shpjegimi i sjelljes së dhunshme të vëllait apo motrës 
është një temë delikate, së cilës duhet t’i qaseni në 
mënyrë të kujdeshme. Fëmijët me autizëm mund të sillen 
në mënyrë të dhunshme sepse janë duke ndjerë 
dhimbje, mbingarkesë shqisore ose frustrim.  Mund të 
jetë e vlefshme t’i shpjegoni fëmijëve tuaj pa autizëm, që 
ndërkohë që ata munden t’i thonë dikujt kur ndihen të 
lënduar ose të mërzitur, vëllai apo motra e tyre me 
autizëm nuk e ka kaq të thjeshtë të shpreh ndjenjat e 
veta. Megjithëse mund të duket bukur të thoni diçka të 
tillë si, “Vëllai/motra jote nuk mund ta kontrolloj sjelljen e 
tij”, mbani në mendje që kjo mund të bëj që fëmijët tuaj 
të tjerë të ndihen të pa mbështetur, ose sikur siguria e 
tyre nuk është prioritet. Ju mund t’i zbusni frikërat dhe 
shqetësimet  me një kombinim të shpjegimeve, rehatisë 
dhe planeve parandaluese. Pavarësisht gjithçkaje, është 
e rëndësishme që çështjen e dhunës ta trajtoni. 

 
 
Për më shumë informacion si mund të 
ndihmoni fëmijët tuaj pa autizëm t’ia dalin 
me sjelljet agresive të vëllait/motrës me 
autizëm, shkoni në:  

Vëllai/motra që lëndon 
Burimi: Sibs, një organizatë e dedikuar për të 
ndihmuar individët me nevoja të veçanta të të 
gjitha llojeve, përfshirë edhe autizmin. 
Çfarë ofron: Udhëzim për prindrit çfarë 
mund të bëjnë kur një fëmijë përjeton dhunë 
nga një vëlla/motër me nevoja të veçanta.  
Linku: http://bit.ly/OARSibs12 

 
 
Materiale për sjelljet sfiduese  
Burimi: Autism Speaks 
Çfarë ofron: Një guide për përballimin e 
sjelljeve sfiduese të autizmit; kjo vlen për 
familjet që luftojnë me dhunën në familje 
Linku: http://bit.ly/OARSibs13

Shënim: Asnjë pjestar i familjes nuk duhet 
të ndihet i pasigurt në shtëpinë e tij. Nëse ju 
ose ndonjë nga fëmijët tuaj përfundoni 
shumë të lënduar pas një shpërthimi ose 
episodi tjetër dhune, ekzistojnë shërbime që 
mund të ofrojnë shërbime shtesë. Kontaktoni 
specialistë që mund t’iu japin këshilla rreth 
reduktimit të sjelljeve  agresive. 

http://bit.ly/OARSibs12
http://bit.ly/OARSibs13


5. Marrëdhënia midis vëllezërve dhe motrave  
 
 

Rritja së bashku 
Çdo marrëdhënie mes vëllezërve dhe motrave 
është e veçantë, por ndonjëherë autizmi mund ta bëj 
më të vështirë këtë lidhje. Ndërkohë që disa fëmijë 
nuk kanë vështirësi për zhvillimin e marrëdhënieve 
të ngushta, të tjerë mund ta kenë të vështirë të 
kapërcejnë pengesat më të mëdha të autizmit të 
lidhura me: komunikimin, shprehjen e dashurisë dhe 
gjetjen e interesave të përbashkëta.   Fëmijët tuaj 
mund të ndihen të refuzuar ose të distancuar nga 
vëllai apo motra me autizëm, madje edhe fajtor që 
nuk kanë të njëjtën afërsi që shikojnë mes 
vëllezërve dhe motrave në familje të tjera. Disa 
fëmijë mund t’a duan vërtetë shumë villain/motrën e 
tyre me autizëm, dhe në të njëjtën kohë të përjetojnë 
ndijesinë e humbjes kur mendojnë për vëllain apo 
motrën “që mund të kishin”. 
 
Inkurajimi i një marrëdhënie të mirë mund të jetë aq 
i lehtë sa gjetja e mënyrave për t’i bërë vëllezërit dhe 
motrat të luajnë bashkë kur janë të vegjël, ose t’i 
ndihmoni ata të ndajnë të njëjtat interesa kur rriten. 
Kjo gjë, njësoj si në të gjitha marrëdhëniet, do të 
kërkojë dashuri, durim dhe kohë. Vëllezërit apo 
motrat mund të kenë shumë dallime në interesa – 
një fëmijë mund të dojë bëhet një gjeolog, ndërsa 
një tjetër dëshiron të shëtisë përreth. Kërkoni për 
mundësi mbivendosje; ndoshta ata mund të dalin 
për një shëtitje dhe në të njëjtën kohë të shikojnë 
për shkëmbinjë të lezetshëm. Prindrit nuk mund të 
detyrojnë fëmijët e tyre të kenë një marrëdhënie më 
të mirë, por ata mund të jenë ndihmues në ndërtimin 
e mundësive për të luajtur  bashkë dhe për të gjetur 
interesat e përbashkëta.  

 
 

 
Për ide se si mund të promovoni 
ndërveprime dhe marrëdhënie pozitive 
mes vëllezërve dhe motrave, kontrolloni: 

Mënyra për të luajtur bashkë  
Burimi: We Rock the Spectrum LLC (krijuar nga 
My Brother Rocks the Spectrum Foundation) 
Çfarë ofron: Një vend që fëmijët në spektër ose 
jo, të mund të luajnë në një mjedis të sigurt dhe 
të argëtohen së bashku; ky është një shembull i 
një mjedisi me një atmosferë të përshtatshme 
për ndërveprimin mes vëllezërve apo motrave, 
por shikoni në komunitetin tuaj për të tjera 
shembuj (psh. shfaqje miqësore filmike  dhe liga 
sportive gjithëpërfshirëse) ose konsideroni 
organzimin e lojrave me fëmijë të tjerë. 
Linku: http://bit.ly/OARSibs16 

 
Vështirësi e lojrave mes bashkëmoshatarëve  
Burimi: Organization for Autism Research 
(OAR) 
Çfarë ofron: Ky blog mundëson bisedime lidhur 
me sfidat e veçanta të fëmijëve me autizëm dhe 
organizimet e lojrave; postimet ofrojnë ide si t’i 
ndihmoni fëmijët me dhe pa autizëm të luajnë së 
bashku.   
Linku: http://bit.ly/peerplay 

 
Si mund të bëj që vëllai ose motra ime të 
më përgjigjet?   
Burimi: Organization for Autism Research (OAR) 
Çfarë ofron: Brenda një artikulli të plotë që përfshin 
tematika të shumta lidhur me vëllezrit dhe motrat, 
seksioni “Si mund të bëj që vëllai ose motra ime të 
më përgjigjet?” i jep fëmijëve udhëzime shtesë si të 
luajnë dhe të lidhen ngushtë me vëllezrit apo motrat 
me autizëm në një mënyrë që të përfitojnë benefite 
të dyja palët. 
Linku: http://bit.ly/OARSibs17 

 Koha larg njëri tjetrit  
Të jesh vëlla ose motër i dikujt me autizëm mund të jetë 
e vështirë, prandaj është e rëndësishme për fëmijët të 
kenë kohë dhe hapsirë të jenë vetëm me veten. 
Zakonisht vëllezërit apo motrat kanë nevojë të marrin 
një pushim nga njëri-tjetri dhe të rifitojnë energji. Përtej 
përfshirjes në një grup apo në aktivitetet e tyre, për 
vëllezërit apo motrat e fëmijëve me autizëm mund të jetë 
shumë ndihmuese komunikimi me të tjerë që janë duke 
përjetuar të njëjtat gjëra. Kjo u jep fëmijëve kohë dhe 
hapsirë të shfrehen, gjithashtu marrin këshilla si mund 
të përballojnë disa nga situatat që përjetojnë. Nëse 
fëmijët ndjejnë që kanë kohë për t’u qetësuar dhe të 
jenë vetëvetja, ka më shumë gjasë që ata ta shijojnë 
kohën që kalojnë me vëllain ose motrën e tyre.  

 
Ka shumë grupe mbështetëse për vëllezërit apo motrat e 
fëmijëve me autizëm nëpër komunitete. Është mirë të 
shikosh që ke dikë pranë vetes. Ju mund të habiteni sa i 
afërt mund të bëhet grupi. Ekzistojnë edhe forume online, 
website, dhe faqe në mediat sociale për vëllezërit/motrat për 
të shprehur lirshëm veten e tyre dhe të flasin me të tjerë që po 
kalojnë situata të ngjashme.

 
 
Dyqanet Sib 
Burimi: SiblingSupport, krijuar nga Don Meyer 
Çfarë ofron: Dyqanet Sib ofrojnë mbështetje dhe një 
komunitet për vëllezrit/motrat, si edhe një shans për të 
çliruar gjithë shqetësimet; vëllezërit/motrat shpesh bëjnë 
miqësi të forta me njëri-tjetrin, flasin për problemet me 
udhëheqësit dhe bashkëmoshatarët, dhe shijojnë kohën 
e veçantë së bashku. 
Angazhimi kohor: Zakonisht një herë në muaj nga 2-3 
orë, në varësi të programit specifik. 

Çmimi: I ndryshëm në varësi të vendndodhjes dhe 
të shërbimit individual/grup; antarësia ose paketat 
e grupeve janë shpesh të disponueshme.  

Gjej një pranë teje: http://bit.ly/OARSibs18

 
 

Sibs 
Burimi: Sibs, një organizatë e dedikuar për të ndihmuar 
individët me nevoja të veçanta të të gjitha llojeve, 
përfshirë edhe autizmin. 
Çfarë ofron: Ekziston një seksion “duke bërë gjën 
tënde” që përshkruan disa këshilla për të ndihmuar 
vëllezërit/motrat të bëjnë pushime të shëndetshme nga 
vëllai/motra e tij. 
Linku: YoungSibs: http://bit.ly/OARSibs19 
AdultSibs:  http://bit.ly/OARSibs20 

 
 

Grupi në facebook i adoleshentëve Sib  
Burimi: SiblingSupport, krijuar nga Don Meyer, një grup 
në facebook i përshtatur posaçërisht për adoleshentët me 
vëlla/motër me një pa aftësi.  
Çfarë ofron: Një mundësi që adoleshentët të flasin 
për prolemet e tyre, të kërkojnë këshilla, dhe të 
festojnë rolin e tyre si vëlla/motër i dikujt me një 
paaftësi, antarët e grupit mund të kontaktojnë njëri-
tjetrin, të bëjnë postime të përgjithshme, dhe të 
krijojnë miqësi me të tjerë të ngjashëm.  

Linku: http://bit.ly/OARSibs21 

Shënim: Nëse ju zbuloni që nuk ka ndonjë 
grup mbështetës të përshtatshëm që fëmijët 
tuaj pa autizëm të bëhen pjesë, mendoni për 
t’u bashkuar me familjet e tjera me nevoja 
speciale të komunitetit tuaj për një seancë 
mbështetëse më pak formale, por gjithsesi 
domethënëse. Nga organizimi i lojrave për 
vëllezërit dhe motrat e vogla e deri te vendosja 
e kontakteve mes adoleshentëve, ofrimi i 
mundësive për fëmijët tuaj pa autizëm për të 
shprehur ndjenjat e tyre ka shumë gjasë të 
ketë ndikim në marrëdhëniet me vëllain ose 
motrën e tyre me autizëm.  

http://bit.ly/OARSibs18
http://bit.ly/OARSibs19
http://bit.ly/OARSibs20
http://bit.ly/OARSibs21


6. Gjetja e balancës 
 
 

Familjet që kanë një fëmijë me autizëm thonë se udhëtimi me ta nuk është gjithmonë i lehtë 
apo i parashikueshëm. Ju mund të përjetoni sfida dhe të bëni shumë sakrifica, por do të ketë 
gjithashtu edhe të qeshura dhe kujtime të ngrohta. Prindërit përjetojnë vazhdimisht ulje-ngritje, 
edhe vëllezërit dhe motrat i përjetojnë ato, gjithashtu. Me udhëheqjen dhe mbështetjen tuaj, 
ata do të mësojnë si të qeshin, të mësojnë dhe të rriten përkrahë vëllait apo motrës me autizëm. 
Ata gjithashtu do të mësojnë të jenë aty për ju (dhe për njëri-tjetrin) gjatë kohërave që nuk janë 
shumë të gëzueshme. Vëllezërit dhe motrat shpesh zhvillojnë aftësi dhe zakone jo vetëm për 
të mbrojtur vëllezërit dhe motrat e tyre, por të gjithë komunitetin me nevoja të veçanta.   

Çfarë prindërit thonë për fëmijët e tyre pa autizëm: 

• “Ajo është e mahnitshme. Unë nuk kam parë kurrë fëmijë kaq të dhimbsur 
në moshën e saj. I trajton bashkëmoshatarët e saj në mënyrë kaq të 
mrekullueshme dhe ia ka dalë ta bëj këtë edhe me fëmijë me probleme në 
sjellje dhe në zhvillim. Për vëllain e saj, ajo është mësuesja më e mire dhe 
fansja më e madhe. Kur ai mëson diçka të re, asnjë nuk është më shumë 
krenar sa është ajo.” 

 
• “Ai është një njeri shumë i duruar dhe shumë pranues ndaj të tjerëve me 

paaftësi apo probleme. Ai është gjithmonë ndihmues ose inkurajues ndaj 
të tjetërve në grupin e bashkëmoshatarëve të tij.” 

 
• “Ajo është bërë një avokate shumë e zonja e fëmijëve të tjerë që kanë 

nevoja të veçanta. Është e sjellshme dhe i respekton shokët e tjerë të klasës 
me autizëm. Ajo ka mësuar të jetë fleksibël dhe e duruar.” 



 
 
 
Çfarë ka më tej? 
Ju mund t’i ndihmoni fëmijët në rrethin tuaj shkollor të mësojnë më shumë për 
autizmin, gjithashtu!  Sa më shumë të dinë ata, aq më mirë do t’i kuptojnë fëmijët 
me autizëm. “Kit for Kids” e OAR përfshijnë “Çfarë ka ndodhur me Nikun?”  
një histori për një djalë me autizëm. Shokët e tij të klasës zbulojnë që edhe 
pse Niku bën disa gjëra që mund të duken të çuditshme si fillim, kur e njeh atë nuk 
është shumë i çuditshëm. 

 
 

“Kit for Kids” përfshin: 
 
 
 
 
 
 
 
 

Video 
 
 
 

 
 

Poster

Broshura 

• Plan mësimi 

• Udhëzuesi  

• Libra të aktivitetit 
online

Burime të tjera ndihmuese: 
 
 
 
 
 

ORGANIZATION FOR 
AUTISM RESEARCH 

 
 
 
 
 
 
 
 
 
 
 
 
 
 
 
 
 
 
 
 
 

a guide 
for teens 

 
 
 

ORGANIZATION FOR 
AUTISM RESEARCH 

 
 
 
 
 

Autism, 
my sibling, and me 

 
 
 
 
 
 
 
 
 

Doni të porosisni librat udhëzues për familjen tuaj, ose “Kit for Kids”  për klasën ose shkollën tuaj? Telefononi  
“Organization for Autism Research” në (703) 243-9710 ose dërgoni një email në  programs@researchautism.org. 

mailto:programs@researchautism.org

